
Ni’n telwisi Mili aqq nanipunai.
Te’s aqantie’umg mittugwalg nugumij.

Telwi’t’g “Nugumi’.”

Mawigsalg nugumij. Welm’toq aqq 
nata’wissugwateget.

Gisgug nugumij telimit, 
“Mili, getu’musga’tul ta’n telitmg glitawei 
pasgoqsign. Nugumijaq gisignu’tmuip ta’n 

teloqsmg. Gigjiangami.”

Telimg, “Mawwigtm glitawei pasgoqsign. 
E’e, ge’ to’q musga’tui, Nugumi’.”

Tmg, neia’latl mesginnitl wowl aqq 
mesginnitl amqwanji’jl.

Toqo neia’toq sismo’qonapu, neio’laji 
welpugwenniji glitaq, aqq tepienniji pu’taig. 

Nugumij temsaji ‘ms’t glitaq aqq pijo’laji 
wowigtug ma’w sismo’qonapu.

Esgmalaji glapis weliwjaqamiennij,
 toqo wett’g. Na me’ guta’toq 

sismo’qonapu aqq nespiwiaqapoqta’ji.

Nugumij telimit, “Tapuisga’qal minitl 
wejaqama’lujig glitaq. Toqo wesua’lut

 tegit amqwanji’j aqq elguta’tmg 
ta’s’ji’jg pasgoqsign.”

 “Ta’n tujiw mu nisijuinug amqwanji’jigtug, 
na gisgatteg.”

Nige’ gisgatteg glitawei pasgoqsign ugjit 
pu’taia’tas’gtn. Nugumij masgo’laji pu’taig 
ta’n etlitgig. Gesgmnaq enmiew, ignmuiji 

tapuoqsinniji pasgoqsignoqq ugjit ‘nma’lan.

Telimg nugumij,
“Wela’lin ta’n telignu’tmuin ta’n 

telitmg glitawei pasgoqsign. 
App nmult’s Nugumi’. Gesalul !”

